
საქმე # 200100118002307251

N1/49-18 (№------------)

თელავის რაიონული სასამართლო

გ ა ნ ა ჩ ე ნ ი
საქართველოს სახელით

10 ოქტომბერი 2018 წელი თელავი

თელავის რაიონული სასამართლოს

მოსამართლე ზვიად შარაძემ

თინათინ ფეიქრიშვილის მდივნობით,

ბრალდების მხარე:

პროკურორი -თ----------

დაცვის მხარე:

ბრალდებული - ი-----–-----------–---–ი - დაბადებული 1----–-–-------------ს, საქართველოს

მოქალაქე, პირადი№-----------, ნასამართლობის არმქონე, მცხოვრები: გ--------------------
--------------–---.

კვალიფიკაცია: საქართველოს სისხლის სამართლის კოდექსის 182-ე მუხლის მე-

2 ნაწილის „გ“ და „დ“ ქვეპუნქტები.

სხდომის სახე - ღია

აღწერილობით-სამოტივაციო ნაწილი:

1. სასამართლომ დაადგინა:

2017 წლის 21 მარტიდან ი-----–-----------–---–ი მუშაობდა შპს „-------------–------------------

(ს/ნ 4--------) ავტოგასამართი სადგურის ჩუმლაყის (N-------) კლიენტთა

მომსახურების ოპერატორის თანამდებობაზე და მის მოვალეობაში შედიოდა

საწვავის რეალიზაციის შედეგად მიღებული ფულადი თანხის კომპანიის

ანგარიშზე ასახვა. ი-----–-----------–---–მა გადაწყვიტა, მართლსაწინააღმდეგოდ

მიეთვისებინა მის მართლზომიერ მფლობელობაში არსებული თანხა. განზრახვის

სისრულეში მოყვანის მიზნით, ი-----–-----------–---–მა ისარგებლა მისი სამსახურში

ყოფნით, რა დროსაც 2017 წლის 10 აგვისტოს 09:00 საათიდან 2017 წლის 11

აგვისტოს 09:00 საათამდე განახორციელა 3708 ლარის ღირებულების საწვავის

რეალიზაცია, საიდანაც მხოლოდ 1200 ლარი ასახა კომპანიის ანგარიშზე, ხოლო

2508 ლარი გამოიყენა პირადი საჭიროებისათვის. აღნიშნული ქმედების შედეგად

კი მნიშვნელოვანი ქონებრივი სახის ზიანი მიადგა შპს „-------------–------------------ (ს/ნ
4--------).

2. მტკიცებულებათა ერთობლიობა და სამართლებრივი შეფასება:

სასამართლომ მხარეთა უშუალო მონაწილეობით განიხილა საქმე და მივიდა იმ

დასკვნამდე, რომ სახეზეა გონივრულ ეჭვს მიღმა არსებულ, შეთანხმებულ

მტკიცებულებათა (მოწმეთა ჩვენებები; დაზარალებულის ჩვენება; გამოთხოვილი

ინფორმაცია, დანიშვნის ბრძანება, შემოწმების აქტი და სხვ.) ერთობლიობა ი-----–--

---------–---–ის დამნაშავედ ცნობისა და მის მიმართ გამამტყუნებელი განაჩენის

გამოტანისათვის.

სასამართლო სხდომაზე მტკიცებულებები არ გამოკვლეულა, ვინაიდან ისინი

მხარეებს არ გაუხდიათ სადავოდ და საქართველოს სსკ-ის 73-ე მუხლის ”დ”

პუნქტის თანახმად, მათ მიენიჭათ პრეიუდიციული მნიშვნელობა.

ამდენად, ერთმანეთთან შეთანხმებული, ეჭვის გამომრიცხავი მტკიცებულებების

ერთობლიობით, სასამართლოს დადასტურებულად მიაჩნია, რომ ი-----–-----------–---–

მა ჩაიდინა მითვისება, ე.ი სხვისი ნივთის მართლსაწინააღმდეგო

მითვისება, როდესაც ეს ნივთი მიმთვისებლის მართლზომიერ

მფლობელობაში და გამგებლობაში იმყოფებოდა, რამაც მნიშვნელოვანი

ზიანი გამოიწვია, ჩადენილი სამსახურებრივი მდგომარეობის

გამოყენებით დანაშაული გათვალისწინებული საქართველოს სისხლის

სამართლის კოდექსის 182-ე მუხლის მე-2 ნაწილის „გ“ და „დ“ ქვეპუნქტებით.

3. პასუხისმგებლობის შემამსუბუქებელი და დამამძიმებელი გარემოებები:

ი-----–-----------–---–ს პასუხისმგებლობის შემამსუბუქებელი და დამამძიმებელი

გარემოებები არ გააჩნია.

4. სასჯელის გამოყენების დასაბუთება:

სასამართლო აღნიშნავს, რომ საქართველოს სსსკ-ის 259-ე მუხლის 1-ლი ნაწილის

თანახმად, სასამართლოს განაჩენი უნდა იყოს სამართლიანი. ამავე მუხლის მე-4

ნაწილის თანახმად, ,,სასამართლოს განაჩენი სამართლიანია, თუ დანიშნული

სასჯელი შეესაბამება მსჯავრდებულის პიროვნებასა და მის მიერ ჩადენილი

დანაშაულის სიმძიმეს“. სასჯელის სამართლიანობის პრინციპს განამტკიცებს

ასევე, სსკ-ის 53-ე მუხლის 1-ლი ნაწილიც, რომელიც სასამართლოს

ავალდებულებს დამნაშავეს დაუნიშნოს სამართლიანი სასჯელი და პრიორიტეტს

ანიჭებს ნაკლებად მკაცრი სახის სასჯელის გამოყენებას, გარდა იმ შემთხვევისა,

როდესაც იგი ვერ უზრუნველყოფს სასჯელის მიზნებს.

ამასთან, სასჯელის დანიშვნის დროს საქართველოს სსკ-ის 53-ე მუხლის მე-3

ნაწილის თანახმად, გათვალისწინებულ უნდა იქნეს ბრალდებულის

პასუხისმგებლობის შემამსუბუქებელი და დამამძიმებელი გარემოებები, კერძოდ,

დანაშაულის ჩადენის მოტივი და მიზანი, ქმედებაში გამოვლენილი

მართლსაწინააღმდეგო ნება, მოვალეობათა დარღვევის ხასიათი და ზომა,

ქმედების განხორციელების სახე, ხერხი და მართლსაწინააღმდეგო შედეგი,

დამნაშავის წარსული ცხოვრება, პირადი და ეკონომიკური პირობები, ყოფაქცევა

ქმედების შემდეგ.

აღნიშნულთან მიმართებით სასამართლო განმარტავს, რომ სასჯელის

სამართლიანობა სასამართლომ უნდა შეაფასოს ყოველ კონკრეტულ შემთხვევაში

სასჯელის ინდივიდუალიზაციის პრინციპის გათვალისწინებით. თითოეული

ჩადენილი ქმედება და მისი ჩამდენი პირი თავისი ინდივიდუალობით გამოირჩევა,

შესაბამისად, სწორედ ამ გარემოების გათვალისწინებით ყოველ კონკრეტულ

შემთხვევაში დანიშნული სასჯელი უნდა იყოს მკაცრად პერსონალური,

თანაზომიერი და პროპორციული მსჯავრდებულის პიროვნებასა და ჩადენილი

დანაშაულის სიმძიმესთან.

სასამართლო სასჯელის დანიშვნისას ი-----–-----------–---–ის პასუხისმგებლობის

შემამსუბუქებელ გარემოებად ითვალისწინებს იმ გარემოებას, რომ იგი აღიარებას

და ინანიებს ჩადენილ ქმედებებს. გარდა ამისა, სასამართლო ყურადღებას

ამახვილებს იმ გარემოებაზე, რომ ი-----–-----------–---–ს ზიანი არ აქვს

ანაზღაურებული, ამასთან საყურადღებოა ის გარემოება, რომ ი-----–-----------–---–ი

იმყოფებოდა რა აღკვეთი ღონისძიების ქვეშ და გაფრთხილებული იყო, მას არ

უნდა ჩაედინა დანაშაული, მიუხედავად ამისა, მის მიმართ სხვა სისხლის

სამართლის საქმეზე მიმდინარეობს დევნა. აღნიშნულიდან გამომდინარე,

სასამართლო ითვალისწინებს ჩადენილი ქმედებების სახეს, მის საზოგადოებრივ

საშიშროებას, ხასიათს, სასჯელის ინდივიდუალიზაციის პრინციპიდან

გამომდინარე, მიიჩნევს, რომ ი-----–-----------–---–ს სასჯელის სახედ და ზომად უნდა

განესაზღვროს - თავისუფლების აღკვეთა, რაც ჩადენილი დანაშაულების სიმძიმის,

მისი საზოგადოებრივი საშიშროებისა და ბრალდებულის პიროვნების

გათვალისწინებით სრულად შეესაბამება სამართლიანობის აღდგენის, ახალი

დანაშაულის თავიდან აცილებისა და დამნაშავის რესოციალიზაციის ინტერესს.

სარეზოლუციო ნაწილი:

სასამართლომ იხელმძღვანელა რა საქართველოს სისხლის სამართლის საპროცესო

კოდექსის 225-ე, 258-260-ე, 268-269-ე, 271-274-ე, 277-279-ე, 292-293-ე მუხლებით,

დ ა ა დ გ ი ნ ა:

ი-----–-----------–---–ი ცნობილ იქნეს დამნაშავედ საქართველოს სსკ-ის 182-ე მუხლის

მე-2 ნაწილის „გ“ და „დ“ ქვეპუნქტებით გათვალისწინებული დანაშაულის

ჩადენისათვის და სასჯელის სახედ და ზომად დაენიშნოს თავისუფლების აღკვეთა

5 (ხუთი) წლის ვადით. მასვე, საქართველოს სსკ-ის 43-ე მუხლის საფუძველზე

დამატებითი სასჯელის სახედ 1 (ერთი) წლის ვადით ჩამოერთვას სამეწარმეო

საზოგადოებაში მატერიალურად პასუხისმგებელ თანამდებობაზე საქმიანობის

უფლება.

ი-----–-----------–---–ს სასჯელის მოხდის ვადის ათვლა დაეწყოს განაჩენის გამოტანის

დღიდან - 2018 წლის 10 ოქტომბრიდან.

საქმეზე არსებული CD და DVD-R დისკები შენახული იქნეს სისხლის სამართლის

საქმის შენახვის ვადით.

განაჩენი კანონიერ ძალაში შედის გამოცხადებისთანავე.

განაჩენი შეიძლება გასაჩივრდეს გამოცხადებიდან ერთი თვის ვადაში, თბილისის

სააპელაციო სასამართლოს სისხლის სამართლის საქმეთა პალატაში თელავის

რაიონული სასამართლოს მეშვეობით.

მოსამართლე: ზვიად შარაძე


